
 

ᑐᓂᔭᐅᔪᖅ ᐅᑯᓄᖓ 
ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ 
 
ᐃᒪᐃᑦᑐᒧᑦ
 
 
ᑐᑭᓯᒋᐊᕈᑎᒃᓴᖅ:         ᐃᓱᒪᓕᐅᕈᑕᐅᔪᖅ: X 
 
ᐱᔾᔪᑎᖓ: Sᐃᑲᔪᖅᑐᐃᓂᖅ ᐊᕐᕌᒍᑕᒫᑦ ᐅᑭᐅᖅᑕᖅᑐᒥ ᑭᖑᑉᐸᓐᓂᒃ ᖃᐅᔨᓴᖅᑎᐅᔪᑦ (NSRF)-
ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ (DFO) ᖃᐅᔨᕐᓴᓂᖓᓐᓂᒃ. 
 
ᐅᓂᒃᑳᖅᓯᒪᓂᖓ: 
 
2011 7-ᒋᓂᐊᓕᖅᑕᖓ ᐊᕐᕌᒍᑕᒫᑦ ᑭᖑᑉᐸᓐᓂᒃ ᖃᐅᔨᓴᖅᑏᑦ-ᐃᒪᕐᒥᐅᑕᓕᕆᔨᒃᑯᓪᓗᑦ ᖃᐅᔨᓴᕐᓂᖓᓐᓂᒃ 
ᑕᒫᓂ ᑭᖑᑉᐸᕝᕕᐅᔪᓐᓇᖅᑐᒥ ᓇᓗᓇᐃᒃᑯᑕᓕᒃ 2EX (SRA2EX) ᐊᒻᒪ  ᑐᔾᔮᖅᐸᓯᒻᒥ ᖃᐅᔨᓴᕐᓂᐅᔪᒥᒃ 
(RISA) ᖃᓂᒋᔭᖓᓂ ᓄᓇᕗᑦ (ᑕᑯᓗᒋ ᐱᖃᓯᐅᑎᓯᒪᔪᑦ ᑎᑎᕋᐅᔭᖅᓯᒪᔪᑦ). ᖃᐅᔨᓴᕐᓂᐅᔪᖅ ᑭᖑᑉᐸᓐᓂᒃ 
ᖃᐅᔨᓴᖅᑎᒻᒪᕆᓐᓄᑦ ᑎᑎᕋᖅᓯᒪᔪᖁᑎᖃᖁᓪᓗᒋ ᑕᐃᒪᐃᑦᑕᕆᐊᖃᕐᒪᑕ ᖃᐅᔨᓇᓱᐊᖅᑎᓪᓗᒋᑦ ᖃᓄᑎᒋ 
ᑭᖑᑉᐸᖃᕐᒪᖔᑕ ᓂᐅᕐᕈᑕᐅᓇᓱᐊᕈᓐᓇᖅᑐᓂᒃ ᑕᒪᒃᑯᓇᓂ ᖃᐅᔨᓴᕐᕕᐅᔪᓂ. ᖃᐅᔨᕐᓂᐅᔪᖅ 
ᐱᔪᓐᓇᖅᑎᑦᑎᕗᖅ ᐃᒪᕐᒥᐅᑕᓕᕆᔨᒃᑯᑦ ᖃᐅᔨᓴᖅᑎᒻᒪᕆᖏᓐᓂᒃ ᐅᖃᐅᔾᔨᒋᐊᕈᓐᓇᓂᐊᕐᓗᑎᒃ 
ᐃᖃᓗᒐᓱᐊᕐᓂᕐᒧᑦ ᑲᒪᔨᐅᔪᓂᒃ (ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ ᐊᒻᒪ 
ᐃᒪᕐᒥᐅᑕᓕᕆᔨᒃᑯᓐᓄᑦ), ᑕᐃᒪᐃᑦᑕᕆᐊᖃᓪᓚᕆᒻᒪᑕ ᒪᑭᒪᐃᓐᓇᕈᓐᓇᖁᓪᓗᒍ ᑭᖑᑉᐸᒐᓱᐊᕐᓂᖅ. ᒫᓐᓇᐅᔪᖅ 
ᑕᒪᒃᑯᐊ ᖃᐅᔨᓴᕐᓂᐅᔪᑦ ᓴᖅᑮᔪᑦ ᑎᑎᕋᖅᓯᒪᔪᓂᒃ ᐱᑕᖃᕆᐊᖃᖅᑐᓂᒃ ᑲᒪᒋᔭᐅᓂᖏᓐᓄᑦ ᑕᒪᒃᑯᐊ 
ᑭᖑᑉᐸᐃᑦ ᑕᒪᓐᓇ ᐊᑭᓕᖅᑕᐅᔭᕆᐊᖃᓐᖏᑦᑐᓂ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ ᐅᕝᕙᓘᓐᓃᑦ 
ᓄᓇᕗᒻᒥ ᐃᖃᓗᒐᓱᓐᓂᐅᔪᒧᑦ, ᑕᐃᒃᑯᑐᐊᑦ ᑭᓯᐊᓂ ᕿᑭᖅᑖᓗᒻᒥ ᑯᐊᐳᕇᓴᒃᑯᑦ. ᑕᒪᓐᓇ ᖃᐅᔨᓴᕐᓂᐅᕙᒃᑐᖅ 
ᖃᓄᑎᒋ ᐊᑯᓂᐅᓂᖃᕐᓂᐊᕐᒪᖔᖅ ᐊᕐᕌᒍᑕᒪᑦ ᖃᐅᔨᒪᔭᐅᓐᖏᑦᑐᖅ. 
 
ᖃᐅᔨᓴᕐᓂᐅᔪᖅ ᑕᐃᒪᐃᒐᔪᑦᑐ ᖁᕝᕙᓯᓕᕇᓂᒃ ᓇᓕᐊᓐᓂᑐᐃᓐᓇᖅ ᖃᐅᔨᓴᖅᑐᑎᒃ ᐊᒥᓲᓂᖏᑦ 
ᑕᐃᒪᐃᓪᓗᐊᖅᑐᑎᒃ ᖃᐅᔨᓴᖅᑕᐅᓂᐊᖅᑐᑦ ᐊᕐᕌᒍᑕᒫᑦ. ᑕᒫᓂ ᑭᖑᑉᐸᕝᕕᐅᔪᓐᓇᖅᑐᒥ ᓇᓗᓇᐃᒃᑯᑕᓕᒃ 2EX 
( SFA2EX) 121-ᖑᒻᒪᑕ ᓴᓂᕐᕙᖅᑕᐅᓯᒪᔪᑦ ᐊᒻᒪ ᑐᔾᔮᑦ ᖃᓂᒋᔭᖓᓂ 60-ᒍᑎᓕᐅᓪᓗᑎᒃ. ᐊᑐᓂᑦ 
ᖃᐅᔨᓴᕐᓂᐅᔪᖅ ᐊᒡᒍᖅᑕᐅᓯᒪᔪᖅ ᖃᐅᔨᓴᕐᕕᐅᔪᓄᑦ ᒥᑭᓐᓂᖅᓴᐅᔪᓄᑦ ᒪᓕᑦᑐᒋᑦ ᐃᑎᓂᖏᑦ. ᐊᒥᓲᓂᖏᑦ 
ᖃᐅᔨᓴᖅᑕᐅᔪᑦ ᐊᑐᓂ ᐃᑎᓂᖓᒍᑦ ᒪᓕᑦᑐᒋᑦ ᐊᔾᔨᑐᐃᓐᓇᐸᓗᖓ ᐃᑎᓂᖏᑎᒍᑦ ᖃᐅᔨᓴᖅᑕᐅᔪᓂᒃ ᑕᒫᓂ 
ᖃᐅᔨᓴᕐᕕᐅᔪᒥ. ᑕᐃᒃᑯᐊ ᖃᐅᔨᓴᖅᑕᐅᕕᐅᔪᑦ ᐊᓯᔾᔨᖃᑦᑕᕐᓂᐊᖅᑐᑦ ᐊᕐᕌᒍᒥ ᐊᕐᕌᒍᒧᑦ ᑭᓯᐊᓂᓕ ᑕᒪᒃᑯᐊ 
ᐊᒥᓲᓂᖏᑦ ᖃᐅᔨᓴᖅᑕᐅᔪᑦ ᑕᐃᒪᐃᓪᓗᐊᑐᐃᓐᓇᓂᐊᖅᑐᑦ. ᑕᒪᓐᓇ ᒪᓕᒃᑕᐅᒐᔪᑦᑐᖅ ᖃᐅᔨᓴᕐᓂᕐᒥ ᐊᒻᒪ 
ᐊᕐᕌᒍᑕᒫᑦ ᑲᒪᒋᔭᐅᔭᕆᐊᖃᖅᑐᓂᒃ ᖃᐅᔨᔭᐅᔾᔪᑕᐅᔪᓐᓇᓂᐊᕐᒪᑕ ᖃᖓᐅᓂᖏᑎᒍᑦ ᐊᒻᒪ ᐊᖏᓂᖏᓐᓂ 
ᐊᒻᒪ ᐊᒥᓲᓂᖏᓐᓂ. ᑕᒪᓐᓇ ᖃᐅᔨᓴᕐᓂᐅᕙᒃᑐᖅ ᐃᓕᖅᑯᓯᕆᕙᒃᑕᖓ ᐊᓯᔾᔨᔮᖏᑦᑐᖅ ᖃᐅᔨᓴᕐᓂᐅᔪᓂ. 
 
ᑕᒪᒃᑯᐊ ᖃᐅᔨᓴᖅᑕᐅᔪᑦ ᐅᓂᐊᖅᑕᐅᖃᑦᑕᖅᑐᖅ 15-ᒥᓂᑦ ᐊᑐᖅᑐᑎᒃ ᑭᖑᑉᐸᒃᓯᐅᕈᑎᒥᒃ ᑕᐃᔭᐅᔪᖅ 
Campelen 1800. ᖃᐅᔨᓴᕐᓂᐅᔪᖅ ᓄᐊᑦᑎᕙᑦᑐᖅ ᑕᒪᒃᑮᓐᓂ ᐊᕙᑎᖏᓐᓄᑦ ᑐᑭᓯᒋᐊᕈᑎᒃᓴᐅᔪᓂᒃ ᓲᕐᓗ 
ᐃᒪᐃᑦᑐᒥᒃ ᓂᓪᓕᓇᕐᓂᖓ ᐃᒪᐅᑉ ᑕᕆᐅᖑᓂᖓ ᓄᓗᐊᓄᑦ ᐃᒪᐃᑦᑐᓄᑦ SeaBird CTD ᐊᒻᒪ 
ᓴᓇᒪᓂᖏᓐᓄᑦ ᑐᑭᓯᒋᐊᕈᑎᒃᓴᐅᔪᑦ ᐊᖏᓂᖏᓐᓄᑦ ᐊᒻᒪ ᐊᒥᓲᓂᖏᓐᓄᑦ ᖃᓄᐃᑦᑐᑐᐃᓐᓇᐃᑦ 
ᓄᓱᐊᕈᑎᒃᑯᑦ ᐱᔭᐅᔪᑦ. 
 
ᒫᓐᓇ ᖃᓄᐃᓐᓂᖓ: 

 1



 

 
ᑕᒪᓐᓇ ᖃᐅᔨᓴᕐᓂᐅᔪᖅ ᑲᒪᒋᔭᐅᔪᖅ ᐊᖏᖅᑕᐅᓯᒪᓪᓗᑎᒃ ᐃᒪᕐᒥᐅᑕᓕᕆᔨᒃᑯᑦ ᖃᐅᔨᓴᕐᓂᕐᒧᑦ 
ᓚᐃᓴᖃᖅᑎᑕᐅᓪᓗᑎᒃ ᑐᓂᔭᐅᓯᒪᔪᓂᒃ ᐊᓪᓚᕝᕕᖓᑎᒍᑦ ᐃᖃᓗᓐᓂ. ᐊᕐᕌᒍᑕᒫᑦ ᕿᒥᕐᕈᓂᐅᔪᑦ 
ᓚᐃᓴᑖᖃᓱᐊᕈᑕᐅᔪᓂᒃ ᑕᒪᒃᑮᓐᓂᑦ ᐃᒪᕐᒥᐅᑕᓕᕆᔨᒃᑯᓐᓂᑦ ᐊᒻᒪ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ 
ᑲᑎᒪᔨᖏᓐᓂᒃ ᑲᒪᒋᔭᐅᕙᑦᑐᑦ.. ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐊᖏᖅᓯᒪᔪᑦ 
ᓚᐃᓴᑖᕈᒪᔾᔪᑕᐅᓚᐅᖅᑐᓂᒃ ᐊᑐᓂᑦ ᓯᕗᓪᓕᐅᔪᓂᒃ 6-ᓂᒃ ᐊᕐᕌᒍᓂᒃ ᒪᓕᑐᐊᖅᐸᑕ ᐊᔾᔨᒌᓐᓂᒃ ᒪᕐᕉᓐᓂᒃ 
ᒪᓕᒃᑕᐅᔭᕆᐊᖃᖅᑑᓐᓂᒃ: 1) ᓚᐃᓴᐅᔪᖅ ᖃᐅᔨᓴᕐᓂᐊᖅᑐᓄᑦ ᓇᓗᓇᐃᖅᓯᓯᒪᓪᓚᕆᑦᑐᑦ ᐅᐊᑦᑎᐊᕈᒧᑦ 
ᐊᑦᑐᐊᓂᖅᑕᖃᕆᐊᖃᓐᖏᑦᑐᑦ ᑕᒪᒃᑯᓄᖓ ᐅᒥᐊᕐᔪᐊᓄᑦ ᐅᕝᕙᓗ ᐃᖃᓗᒐᓱᑦᑎᓄᑦ ᖃᐅᔨᓴᖃᑕᐅᔪᓂᒃ; 
ᐊᒻᒪ 2) ᑭᒡᒐᑐᖅᑎᖃᕐᓗᑎᒃ ᐅᑭᐅᖅᑕᖅᑑᑉ ᑲᓇᓐᓇᖓᓃᖔᖅᑐᒥᒃ (ᓄᓇᕗᒻᒥ ᐊᓪᓚᕝᕕᒻᒥ 
ᐃᒪᕐᒥᐅᑕᓕᕆᔨᒃᑯᓐᓂᑦ ᑎᒃᑯᐊᖅᑕᐅᔪᖃᐃᓐᓇᕐᓗᓂ ᐃᓚᒋᔭᐅᓂᐊᕐᓗᓂ ᐅᑭᐅᖅᑕᖅᑐᒥ ᑭᖑᑉᐸᓐᓂᒃ 
ᖃᐅᔨᓴᖅᑎᐅᔪᓄᑦ. 
 
ᐅᐸᓗᖓᐃᔭᖅᑎᓪᓗᒋᑦ ᐊᕐᕌᒍᖓᓄᑦ 6-ᖓᓐᓄᑦ ᖃᐅᔨᓴᕐᓂᕐᒥ, ᐃᒪᕐᒥᐅᑕᓕᕆᔨᒃᑯᑦ ᑐᓂᓯᓚᐅᖅᑐᑦ 
ᐅᓂᒃᑳᖅᓯᒪᔪᓂᒃ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᑲᑎᒪᓂᖃᖅᑎᓪᓗᒋᑦ ᓈᓴᐅᑎᓕᒻᒥᒃ 61 
(ᓰᑎᒻᐱᕆ 2009) ᐃᒪᐃᖁᔨᓪᓗᑎᒃ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐃᑲᔪᖅᑐᐃᓗᑎᒃ 
ᐅᑭᐅᖅᑕᖅᑐᒥ ᑭᖑᑉᐸᓐᓂᒃ ᖃᐅᔨᓴᖅᑎᐅᔪᑦ-ᐃᒪᕐᒥᐅᑕᓕᕆᔨᒃᑯᑦ ᖃᐅᔨᕐᓴᓂᖓᓂᒃ ᐊᑯᓂᐅᓂᖓᓄᑦ 
ᖃᐅᔨᓴᕐᓂᐅᑉ ᑎᑎᖅᑲᖅᑕᖃᕐᓗᑎᒃ ᐊᓂᐅᓂᖓ ᓇᓗᓇᐃᖅᓯᒪᓐᖏᓪᓗᓂ ᓇᓗᓇᐃᖅᓯᒋᐊᓪᓚᒃᓯᒪᔪᓂᒃ 
ᒪᓕᒃᑕᐅᔭᕆᐊᖃᖅᑐᓂᒃ ᐊᒻᒪ ᖃᓄᖅ ᖃᐅᔨᓴᕐᓂᕆᓂᐊᖅᑕᖓ ᐊᓯᔾᔨᖏᓪᓗᓂ ᖃᐅᔨᓴᕐᓂᐅᓚᐅᖅᑐᓂ 
ᓯᕗᓪᓕᖅᐹᓂᒃ ᑕᓪᓕᒪᓂᒃ ᐊᕐᕌᒍᓂᒃ (2005-2009).  ᑭᖑᓂᐊᒍᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑕ 
ᑲᑎᒪᓂᕆᓚᐅᖅᑕᖓᓂ ᓰᑎᒻᐱᕆᒥ, ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᑎᑎᕋᓚᐅᖅᑐᑦ ᐃᖃᓗᓐᓂ 
ᐊᓪᓚᕝᕕᖓᓐᓄᑦ ᐃᒪᕐᒥᐅᑕᓕᕆᔨᒃᑯᑦ ᐊᒻᒪ ᐃᒪᐃᖁᔨᓪᓗᑎᒃ ᐃᒪᕐᒥᐅᑕᓕᕆᔨᒃᑯᑦ ᐅᖃᖃᑎᖃᕐᓗᑎᒃ ᓄᓇᕗᑦ 
ᒐᕙᒪᒃᑯᖏᓐᓂᑦ, ᓄᓇᕗᑦ ᑐᓐᖓᕕᒃᑯᑦ ᑎᒥᖁᑎᖓᓐᓂᒃ ᐊᒻᒪ ᓄᓇᕗᒻᒥ ᐃᖃᓗᓕᕆᓂᕐᒧᑦ ᑎᒥᐅᔪᓂᒃ. 
ᐄᐳᕈᓪ 6, 2010-ᒥ, ᐃᒪᕐᒥᐅᑕᓕᕆᔨᒃᑯᑦ ᐊᐅᓪᓚᖅᑎᑦᑎᓚᐅᖅᑐᖅ ᑎᑎᖅᑲᒥ ᓄᓇᕗᑦ ᒐᕙᒪᒃᑯᖏᓐᓄᑦ, 
ᓄᓇᕗᒻᒥ ᑐᓐᖓᕕᒃᑯᓐᓄᑦ ᐊᒻᒪ ᓄᓇᕗᒻᒥ ᐃᖃᓗᓕᕆᓂᕐᒧᑦ ᑎᒥᐅᔪᓄᑦ ᕿᓄᓪᓗᑎᒃ ᑕᒪᒃᑯᐊ 
ᐃᓱᒫᓗᒍᑎᒋᔭᐅᔪᑦ ᑐᕌᖓᔪᑦ ᐃᒪᕐᒥᐅᑕᓕᕆᔨᒃᑯᑦ ᑐᒃᓯᕋᐅᑎᒋᓚᐅᖅᑕᖓᓄᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ 
ᑲᑎᒪᔨᖏᓐᓄᑦ ᑕᐅᕗᖓᓕᒫ ᑐᕌᖓᔪᒥᒃ ᑎᑎᖅᑲᐅᔪᓂᒃ ᓴᖅᑭᔮᑐᐊᖅᐸᑕ ᐅᑭᐅᖅᑕᖅᑐᒥ ᑭᖑᑉᐸᓐᓂᒃ 
ᖃᐅᔨᓴᖅᑎᐅᔪᑦ - ᐃᒪᕐᒥᐅᑕᓕᕆᔨᒃᑯᑦ ᖃᐅᔨᓴᕐᓂᖏᓐᓄᑦ ᐊᐅᓪᓚᖅᑎᑕᐅᓗᑎᒃ ᑎᑭᓚᐅᓐᖏᓐᓂᖓᓂ ᒪᐃ 
6, 2010. 
     
ᕿᑭᖅᑖᓗᒻᒥ ᐃᖃᓗᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᑐᓴᖅᑎᑦᑎᓚᐅᖅᑐᑦ ᐃᒪᕐᒥᐅᑕᓕᕆᔨᒃᑯᓐᓂᑦ ᑎᑎᖅᑲᒥ 
ᐊᐅᓪᓚᖅᑎᑦᑎᔪᖃᕐᓂᐊᕐᓂᕋᖅᑕᐅᓪᓗᓂ; ᑭᓯᐊᓂᓕ, ᑎᑎᖅᑲᒥ ᐱᔪᖃᓚᐅᓐᖏᑦᑐᖅ. ᓄᓇᕗᑦ ᒐᕙᒪᒃᑯᖏᑦ 
ᑭᐅᓚᐅᖅᑐᑦ ᐃᒪᕐᒥᐅᑕᓕᕆᔨᒃᑯᑦ ᑎᑎᖅᑲᖓᓐᓄᑦ ᓇᓗᓇᐃᖅᓯᓪᓗᑎᒃ ᐃᑲᔪᖅᑐᐃᓂᕋᖅᑐᑎᒃ 
ᑲᔪᑦᑎᑎᑕᐅᓂᖓᓄᑦ ᐊᕐᕌᒍᓄᑦ ᐊᒥᓱᓄᑦ ᖃᐅᔨᓴᕐᓂᕐᒧᑦ ᓄᓇᕗᑦ ᖃᓂᒋᔭᖏᓐᓂ ᐃᒪᐅᔪᓂ; ᑭᓯᐊᓂᓕ, 
ᑐᒃᓯᕋᓚᐅᖅᑐᑦ ᖄᒃᑲᓐᓂᐊᒍᑦ ᒪᓕᒃᑕᐅᔭᕆᐊᖃᖅᑐᑦ ᐃᓚᓕᐅᔾᔭᐅᓯᒪᓗᑎᒃ ᖃᐅᔨᓴᕐᓂᕐᒧᑦ: “ᓄᓇᕗᒻᒥ 
ᑭᒡᒐᖅᑐᐃᔪᖅ (ᐃᖃᓗᓕᕆᔨᓂᒃ ᐅᕝᕙᓗ ᒐᕙᒪᒃᑯᓐᓂᑦ) ᑎᒃᑯᐊᖅᑕᐅᓗᑎᒃ ᐃᓚᒋᔭᐅᓂᐊᕐᓗᑎᒃ ᑕᕝᕗᖓ 
ᐅᑭᐅᖅᑕᖅᑐᒥ ᑭᖑᑉᐸᓐᓂᒃ ᖃᐅᔨᓴᖅᑎᐅᔪᓄᑦ.” ᐅᑭᐅᖅᑕᖅᑐᒥ ᑭᖑᑉᐸᓐᓂᒃ ᖃᐅᔨᓴᖅᑎᐅᔪᑦ ᑲᑎᒪᔨᖏᑦ 
ᐊᒻᒪ ᑲᑐᔾᔨᒧᑦ ᐱᓕᕆᐊᒧᑦ ᐊᖏᖃᑎᒌᒍᑕᐅᔪᖅ ᑭᒡᒐᑐᖅᑎᖃᖅᑐᐃᓐᓇᐅᓗᑎᒃ ᓄᓇᕗᒻᒥ ᐃᖃᓗᓕᕆᓂᕐᒧᑦ 
ᑎᒥᐅᔪᓂᒃ; ᑕᐃᒪᓕ ᓄᓇᕗᑦ ᒐᕙᒪᒃᑯᖏᑕ ᒪᓕᒃᑕᐅᑎᒋᐊᖃᒃᑲᓐᓂᓚᐅᖅᑕᖏᑦ ᐊᖑᒻᒪᑎᔭᐅᓕᖅᐳᑦ. 
ᕿᑭᖅᑖᓗᒻᒥ ᑯᐊᐳᕇᓴᒃᑯᑦ ᑭᐅᓚᐅᕐᒥᔪᑦ ᖁᔭᓐᓇᒦᕈᒪᓪᓗᑎᒃ ᐃᒪᕐᒥᐅᑕᓕᕆᔨᒃᑯᓐᓂᑦ ᑎᑎᕋᓚᐅᕐᓂᖏᓐᓄᑦ. 
ᑎᑎᖅᑲᓂᒃ ᐱᒃᑲᓐᓂᓚᐅᓐᖏᑦᑐᑦ ᑭᐅᔾᔪᑕᐅᔪᓂᒃ ᐃᒪᕐᒥᐅᑕᓕᕆᔨᒃᑯᑦ ᑎᑎᖅᑲᖓᓐᓄᑦ. 
 
ᐊᕐᕌᒍᖓᓂ 6-ᖓᓐᓂ, ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐅᖃᐅᔾᔨᑲᓐᓂᓚᐅᕐᒥᔪᑦ 
ᐃᒪᕐᒥᐅᑕᓕᕆᔨᒃᑯᓐᓂᑦ ᑲᑎᒪᔨᐅᔪᑦ ᐃᑲᔪᖅᑐᐃᖏᓐᓇᕐᓂᖏᓐᓂᒃ ᐅᑭᐅᖅᑕᖅᑐᒥ ᑭᖑᑉᐸᓐᓂᒃ 
ᖃᐅᔨᓴᖅᑎᐅᔪᓂᒃ-ᐃᒪᕐᒥᐅᑕᓕᕆᔨᒃᑯᓐᓂᑦ ᖃᐅᔨᓴᕐᓂᐅᔪᓂᒃ ᐊᕐᕌᒍᒧᑦ ᐊᑕᐅᓯᕐᒧᑦ. ᖃᐅᔨᓴᕐᓂᕐᒧᑦ 

ᓚᐃᓴᐅᔪᖅ ᑐᓂᔭᐅᓯᒪᔪᖅ ᑖᒃᑯᓇᓂᓕᒫᖅ 6-ᖑᔪᓂᒃ ᐊᕐᕌᒍᓂ ᐱᔭᐅᓚᐅᖅᑎᓪᓗᒋᑦ ᓄᓇᕗᒻᒥ 
ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑕ ᐃᑲᔪᖅᑐᐃᓂᖏᓐᓄᑦ. 
 
ᐊᑐᓕᖁᔭᐅᔪᑦ: 
 
ᐃᒪᕐᒥᐅᑕᓕᕆᔨᒃᑯᑦ ᕿᓄᔪᑦ ᑲᑎᒪᔨᐅᔪᑦ ᑐᓂᓯᖁᓪᓗᒋᑦ ᐃᑲᔪᖅᑏᔾᔪᑎᒥᒃ ᑎᑎᖅᑲᒥᒃ ᐅᑭᐅᖅᑕᖅᑐᒥ 
ᑭᖑᑉᐸᓐᓂᒃ ᖃᐅᔨᓴᖅᑎᐅᔪᓄᑦ-ᐃᒪᕐᒥᐅᑕᓕᕆᔨᒃᑯᓐᓄᑦ ᑕᒫᓂ 2011 ᑭᖑᑉᐸᒐᓱᐊᕐᓇᒥ. 

 
ᐅᕝᕙᓘᓐᓃᑦ 
 
ᐃᓱᒪᒋᓪᓗᒋᑦ ᐃᒪᕐᒥᐅᑕᓕᕆᔨᒃᑯᑦ ᐅᖃᖃᑎᖃᖃᑦᑕᖅᓯᒪᒻᒪᑕ ᓄᓇᕗᑦ ᒐᕙᒪᒃᑯᖏᓐᓂᑦ, ᓄᓇᕗᑦ 
ᑐᓐᖓᕕᒃᑯᑦ ᑎᒥᖁᑎᖓᓐᓂᒃ, ᐊᒻᒪ ᓄᓇᕗᒻᒥ ᐃᖃᓗᓕᕆᓂᕐᒧᑦ ᐱᓕᕆᔪᓂᒃ ᑕᒫᓂ 2010, ᐊᒻᒪ 
ᐃᓱᒫᓗᒍᑕᐅᔪᓂᒃ ᐃᖅᑯᓕᖅᑐᖃᓚᐅᓐᖏᑦᑐᖅ, ᑭᓯᐊᓂ ᐊᑕᐅᓯᖅ ᒪᓕᒃᑕᐅᖁᔭᐅᓚᐅᖅᑐᖅ ᑕᒪᓐᓇᓗ 
ᑲᒪᒋᔭᐅᓯᒪᓕᕇᖅᑐᓂ, ᐃᒪᕐᒥᐅᑕᓕᕆᔨᒃᑯᑦ ᕿᓄᓚᐅᖅᑐᑦ ᑲᑎᒪᔨᓄᑦ ᑐᓂᓯᖁᓪᓗᒋᑦ ᑎᑎᖅᑲᒥ 
ᐃᑲᔪᖅᑐᐃᖁᔨᔾᔪᑎᖓᓂᒃ ᐊᕐᕌᒍᓄᑦ ᐱᖓᓱᓄᑦ ᑕᕝᕗᖓ ᐅᑭᐅᖅᑕᖅᑐᒥ ᑭᖑᑉᐸᓐᓂᒃ ᖃᐅᔨᓴᖅᑎᐅᔪᓄᑦ-
ᐃᒪᕐᒥᐅᑕᓕᕆᔨᒃᑯᓐᓄᑦ ᖃᐅᔨᓴᕐᓂᖓᓄᑦ. ᑕᐃᒪᐃᑦᑐᒥ ᑎᑎᖅᑲᐅᔪᓂᒃ ᐃᑲᔪᖅᐹᓕᒻᒪᕆᒃᑲᔭᖅᑐᖅ ᓄᓇᕗᒻᒥ 
ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ ᕿᒥᕐᕈᓴᐃᓐᓇᕆᐊᖃᖅᑎᓐᓇᒋᑦ ᑐᑭᓯᕋᐅᑕᐅᔪᓂᒃ ᐊᕐᕋᒍᑕᒫᑦ, 
ᑕᐃᒪᐃᒃᓴᐃᓐᓇᓕᕙᓪᓕᐊᓗᑎᓂ ᐅᖃᖃᑎᖃᖃᑦᑕᕐᓂᐅᕙᑦᑐᑦ ᐃᒪᕐᒥᐅᑕᓕᕆᔨᒃᑯᓐᓂᑦ ᐊᒻᒪ 
ᐱᔭᒃᓴᖃᓗᐊᓐᖏᓂᖅᓴᐅᔪᐃᓐᓇᐅᓕᕐᓗᑎᒃ. 
ᑲᑎᒪᔨᐅᔪᑦ ᐃᓱᒪᓕᐅᕈᑎᖃᕈᒪᑐᐃᓐᓇᕆᐊᖃᖅᑐᑦ ᓈᓴᐅᑎᓕᒻᒥᒃ 2 ᒪᓕᓪᓗᑎᒃ ᐱᑕᖃᖅᐸᑦ ᐅᕝᕙᓘᓐᓃᑦ 
ᐊᑕᖏᕐᓗᒋᑦ ᐅᑯᐊ ᑎᓴᒪᑦ ᒪᓕᒃᑕᐅᔭᕆᐊᖃᖅᑎᑕᐅᔪᑦ: 

1) ᖃᐅᔨᓴᕐᓂᐅᑉ ᐋᖅᑭᒃᓯᒪᓂᖓ, ᓇᓗᓇᐃᖅᑕᐅᓯᒪᒻᒪᑦ ᖁᓛᓂ ᐊᒻᒪ ᐊᑐᖅᑕᐅᓚᐅᕐᒪᑦ 
ᓯᕗᓪᓕᐅᔪᓂ 6-ᓂ ᐊᕐᕌᒍᓂ ᖃᐅᔨᓴᖅᑎᓪᓗᒋᑦ, ᐊᓯᔾᔨᖅᑕᐅᔾᔮᖏᑦᑐᑦ ᐅᑭᐅᓄᑦ 
ᐱᖓᓱᓄᑦ ᖃᐅᔨᓴᕐᓂᐅᖃᑦᑕᓂᐊᖅᑐᓄᑦ. 

2) ᓚᐃᓴᐅᔪᒥ ᖃᐅᔨᓴᕐᓂᕐᒧᑦ ᓇᓗᓇᐃᖅᓯᒪᑦᑎᐊᕐᓗᓂ ᐅᐊᑦᑎᐊᕈᕐᓂᓴᕈᔪᓐᓂᒃ 
ᐊᑦᑐᐊᔪᖃᓐᖏᓪᓗᓂ ᖃᓄᐃᑦᑐᑐᐃᓐᓇᕐᒧᑦ ᐅᒥᐊᒧᑦ ᐅᕝᕙᓗ ᐃᖃᓗᒐᓱᑦᑎᓄᑦ 
ᖃᐅᔨᓴᖃᑕᐅᔪᓄᑦ. 

3) ᑭᒡᒐᑐᖅᑎᖃᕐᓗᑎᒃ ᐅᑭᐅᖅᑕᖅᑑᑉ ᑲᓇᓐᓇᖓᓂᑦ (ᐃᖃᓗᐃᑦ ᐊᓪᓚᕝᕕᖓᓂᑦ) 
ᐃᒪᕐᒥᐅᑕᓕᕆᔨᒃᑯᓐᓂᑦ ᑎᒃᑯᐊᖅᑕᐅᓯᒪᔪᖃᕐᓗᓂ ᐅᑭᐅᖅᑕᖅᑐᒥ ᑭᖑᑉᐸᓐᓂᒃ 
ᖃᐅᔨᓴᖅᑎᐅᔪᓄᑦ. 

4) ᓄᓇᕗᒻᒥ ᑭᒡᒐᑐᖅᑐᖅ (ᐃᖃᓗᓕᕆᔨᓂᒃ ᐅᕝᕙᓗ ᒐᕙᒪᒃᑯᓐᓂᑦ) 
ᑎᒃᑯᐊᖅᑕᐅᓯᒪᔪᖃᐃᓐᓇᕐᓗᓂ ᐃᓚᒋᔭᐅᓂᐊᕐᓗᑎᒃ ᑖᒃᑯᓄᖓ ᐅᑭᐅᖅᑕᖅᑐᒥ ᑭᖑᑉᐸᓐᓂᒃ 
ᖃᐅᔨᓴᖅᑎᐅᔪᓄᑦ. 

 
ᐅᖃᖃᑎᒋᔭᐅᔪᑦ:  ᓴᓚᑦ ᓵᑭ (ᐃᒪᕐᒥᐅᑕᓕᕆᔨᒃᑯᑦ ᐆᒪᔪᓂ ᑲᒪᔨᐅᔪᑦ - ᐃᖃᓗᐃᑦ)  
 
ᑎᑎᕋᖅᑕᐅᔪᖅ: ᑎᒻ ᓯᕗᑦ (ᐃᒪᕐᒥᐅᑕᓕᕆᔨᒃᑯᑦ ᖃᐅᔨᓴᖅᑎᖓ - ᐅᐊᓂᐸᐃᒡ) ᐊᒻᒪ ᑯᕆᔅ ᓗᐃᔅ  
                (ᐃᒪᕐᒥᐅᑕᓕᕆᔨᒃᑯᑦ ᐆᒪᔪᓂ ᑲᒪᔨᐅᔪᑦ – ᐃᖃᓗᐃᑦ) 
 
ᐅᓪᓗᖓ:  ᒪᐃ 10, 2011 

